
KLUMMAN
Tróndur sigur sína hugsan...

Tróndur Arge

Heili 46 mans vóru til­
meldaðir, tá 6. umfar í 
FM kappingini í dart var í 
Miðvági fyri kortum. Um­
framt vanligu FM-stigini, 
sum spælararnir fáa til kapp­
ingingarnar, so var eyka­
vinningur eisini. Eitt pláss í 
Iceland Open.

Sagt verður eisini 
frá heili 19 ”180 arum” í 
kappingini, sum er nógv. 
Remy Gaardlykke vann 
A-kappingina, sum er við 
bólkaspæli og styrkismeti­
num, meðan Uni Árting vann 
B-Cup kappingina, har spælt 
verður uttan bólkaspæl og 
styrkismeting. Samanlagt 
fekk Úni Árting fekk stig 
og fekk tí plássið í Iceland 
Open.

Tað var spenningur um 
plássi líka til finaluna í 
B-Cup kappingini, tí vinnarin 
av kappingini fór avstað við 
stóra eykavinninginum. Her 
vóru Uni Árting úr Havnar 
Dartfelag og Emas Mikkel­
sen úr Pílar og Skot í finalu­
ni.

Fyrr um dagin hevði 
Remy Gaardlykke vunnið 
A-kappingina í spennandi 
finaludysti móti Jan McIn­

tosh. Her var neyðugt við 
níggjunda og avgerandi 
settinum, fyri at finna ein 
vinnara. Remy Gaardlykke 
vann 5-4, men fall longu í 1/16 
finaluni í B-Cup kappingini. 
Tí blivu samlaðu stigini ikki 
nokk til at sleppa til Íslands.

Longu í hálvfinalunum 
var greitt, at allir fýra lut­
takararnir kundu vinna 
plássið í Íslandi, um úrslitini 
koppaður teirra veg. Tí var 
eisini stórur spenningur í 
hálvfinalunum, har Esmar 
Mikkelsen vann á Boga Isak­
sen, og Uni Árting vann á Jan 
McIntosh.

Finalan gjørdist sostatt 
ein beinleiðis uppgerð um 
luttøku í Iceland Open. 
Bæði Uni Árting og Esmar 
Mikkelsen spældu væl. Teir 
fylgdust til 3-3. Í sjeynda 
setti helt Esmar Mikkelsen 
seg hava lukkað til 4-3, 
men hann rakti skeivan 
double. Hóast hann slapp 
at royna einaferð aftrat, so 
var konsentratiónin farin, 
verður sagt úr Miðvági. Uni 
Árting fór avstað við setti­
num, og tók eisini avgerandi 
settið aftaná.

D16 skipar fyri næstu 
kapping, ið verður á 
Svangaskarði 27. januar.

Útlendskir 
spælarar 
í Føroyum

Uni Árting fór avstað við stóra 
vinninginum í 6. umfari í FM 
kappingini í dart. Luttøkan var 
óvanliga stór og spælið á høgum 
stigi, tí eitt pláss í Iceland Opan 
stóð upp á spæl – umframt FM stig

UNI FÓR AVSTAÐ VIÐ 
STÓRA VINNINGINUM

Hesa seinastu vikurnar hava vit sæð eina 
innrás av útlendskum spælarum í føroyskum 
fótbólti. Tað hevur skapt eitt ávíst kjak, 
sum hevur fingið summi at siga, at tað eru 
ov nógvir útlendskir spælarar í Føroyum, 
meðan onnur halda, at tað nú skal brúkast at 
sláa ávís feløg í høvdið.

Eg haldi sjálvur, at rákið er áhugavert og havi 
besta hug at spyrja hví, heldur enn beinleiðis 
at hava eina meining um tað. Vit hava fyrr 
sæð feløg leitað seg spælarar úr útlandinum. 
Eg kom sjálvur í tað støðu í fjør, at eg spældi 
saman við fleiri útlendskum spælarum í Giza 
Hoyvík, sum er lið í næst bestu deildini.

Sum journalistur, so ert tú eisini altíð tætt 
upp á, tá nýggir spælarar koma til. Tí er 
áhugavert at síggja hvat fyri mekanismur 
fara í gongd. Í felagnum verður altíð roynt 
at vísa á tørvin á spælaranum, ella um talan 
er um ávísar umstøður, so sum at hann vildi 
sjálvur koma til felagið.

Úr øðrum kantum kemur ein onnur rekatión. 
Gjarna er onnur feløg, sum halda at nú hevur 
hitt felagið keypt dýrt og eigur tí at skula 
vinna FM, ella hvørtfall hava munin í mun 
hansara felag. Síðani koma tey, sum skulu 
gera sær eina meining um tingini. Tey hava 
bara sína meining í klemmu.

Eg var millum annað á Argjum, tá AB í 
einum keypsrúsi á sumri í 2007 royndi at 
bjarga sær lívið í bestu deildini, eftir fyrstu 
uppflytingina nakrantíð. Við í keypinum 
kom eitt nú Christos Patsamis, sum vísti 
góðar tekniskar førleikar í fyrstu venjingini. 
AB smekkaði til, men spælarin bleiv aldrin 
til nakað serligt, og megnaði ikki ein gongd 
at seta sín dám á finaluna í 3.deild, sum 
TB vann við brotssparkskapping, eftir at 
Eyðun “Gullok” Svalbard skoraði málið fyri 
tvørmann. Ongin helt, at hugskotið var 
vánaligt, tá AB skrivaði undir við spælaran, 
tí AB hevði brúk fyri honum. 

Feløgini tykjast gera stórt forarbeiði í 
løtuni og helst verða fleiri av útlendsku 
spælarunum millum teir góðu í ár, men 
kjakið er framvegis áhugavert. Nær hevur 
eitt føroyskt felag brúk fyri útlendskum 
spælarum?

trondur@sosialurin.fo

Dart:

Úrslit:
MENN A-BÓLKUR
1. Remy Gaardlykke (D16)
2. Jan McIntosh (HDF)
3. Petur Thomsen (D16)
3. Bjartur Olsen (ADF)
Hægst útgang: Allan við Rætt 141
Fæst pílar: Remy Gaardlykke 14

MENN B-BÓLKUR
1. Oddfinn Hansen (HDF)
2. Gunnar Mouritsen (HDF)
3. Jón Johansen (VDF)
3. Kristian Joensen (KDF)

KVINNUR (KAPPING 1)
1. Lýdia á Smið (Kaldbak)
2. Liss á Fjallinum (HDF)
3. Joan Edvør Thomasen (VDF)
3. Gunnbjørg Dam (VDF)
Hægst útgang: Lýdia á Smið 69
Fæst pílar: Gunnbjørg Dam 34

MENN BEINLEIÐIS CUP
1. Uni Árting (HDF)
2. Esmar Mikkelsen (Pílar & skot)
3. Jan MacIntosh (HDF)
3. Bogi Isaksen (KDF)
Hægst útgang: Uni Árting 160
Fæst pílar: Gunnar Mouritsen 15

KVINNUR (KAPPING 2)
1. Lýdia á Smið (Kaldbak)
2. Gunnbjørg Dam (VDF)
3. Annika Joensen (Team Sandoy)
3. Vivian Andersen (HDF)
Hægst útgang: Gunnbjørg Dam 88
Fæst pílar: Gunnbjørg Dam 23


